
CONVENIO DE COLABORACIÓN PARA DESENVOLVER PROXECTOS DE APRENDIZAXE E SERVIZO ENTRE A UNIVERSIDADE DA CORUÑA E O/A (NOME DA ENTIDADE ASINANTE)
COMPARECEN
Dunha banda, D. Ricardo José Cao Abad, reitor da Universidade da Coruña (a partir de agora, UDC), nomeado por Decreto 1/2024, do 11 de xaneiro, da Xunta de Galicia (DOG núm. 10, do 15 de xaneiro), no uso das competencias que lle confire o artigo 50.1 da Lei orgánica 2/2023, de 22 de marzo, do sistema universitario (BOE núm. 70, do 23 de marzo), e o artigo 126 dos Estatutos desta universidade, aprobados polo Decreto 94/2025, do 6 de outubro, da Xunta de Galicia (DOG núm. 207, do 27 de outubro). 

Doutra parte, D./ Dna. (nome e apelidos do representante da entidade asinante), (cargo) de (nome da entidade asinante) (en adiante, (Acrónimo)) en virtude do seu nomeamento (si é entidade pública) / da escritura de poderes (si é entidade privada). O/A (Acrónimo) ten domicilio en (), código postal, de() e con NIF/CIF (). 

As partes comparecentes recoñécense mutuamente plena lexitimación, capacidade e representación para a sinatura do presente convenio e, a estes efectos

EXPOÑEN:

PRIMEIRO. A UDC é unha institución dedicada á prestación do servizo público da educación superior e da investigación, enlazando a docencia, a investigación e a extensión universitaria.

SEGUNDO. A UDC promove a formación integral do estudantado, entendida como aquela que se orienta á formación do estudantado non unicamente como a profesionais, senón tamén como a cidadáns, que co seu nivel cultural, os seus coñecementos e habilidades específicas e o seu espírito crítico e humanista, sexan a base dunha sociedade máis xusta, solidaria e, en última instancia, sostible.

TERCEIRO. O Programa de Aprendizaxe Servizo da UDC ten como obxectivo institucionalizar e estender a aprendizaxe servizo a todas súas as titulacións como estratexia de formación integral do estudantado.
CUARTO. A aprendizaxe servizo é unha proposta educativa que combina procesos de aprendizaxe e de servizo á comunidade nun só proxecto, no que os e as participantes se forman traballando sobre necesidades reais da contorna co obxectivo de mellorala.

QUINTO. O artigo 64.3 do Estatuto do Estudante Universitario (EEU), aprobado polo Real decreto 1791/2010, de 30 de decembro, establece que as universidades deben favorecer prácticas de responsabilidade social e cidadá que combinen as aprendizaxes académicas nas diferentes titulacións coa prestación do servizo á comunidade orientado á mellora da calidade de vida e á inclusión social.

SEXTO. No marco do Programa de Aprendizaxe Servizo, poden ser entidades externas colaboradoras (destinatarias da acción social e solidaria do alumnado) calquera colectivo, entidade, asociación, ONG ou institución pública, sempre que a poboación destinataria directa ou indirecta das accións sexan, principalmente, persoas ou colectivos en situación ou risco de vulnerabilidade social. Poden ser tamén destinatarios do servizo as entidades ou institucións que teñan como finalidade conseguir o interese xeral ou comunitario.

SEPTIMO. O / a [.... acrónimo da entidade asinante ...], co ánimo de colaborar na formación integral do alumnado universitario, quere participar no Programa de Aprendizaxe Servizo da UDC.

Así pois, formalizamos este convenio de acordo coas seguintes:

CLÁUSULAS:

PRIMEIRA. Os proxectos de aprendizaxe servizo son actividades académicas curriculares desenvolvidas no contexto das titulacións da UDC. Os proxectos poden, en consecuencia, desenvolverse en calquera materia, incluíndo as de Traballo de Fin de Grado, Traballo de Fin de Máster e Prácticas Externas. É posible, así mesmo, desenvolver proxectos de aprendizaxe servizo no contexto dos programas de doutoramento.

SEGUNDA. En caso de tratarse de prácticas externas, é de aplicación a Normativa de prácticas externas da UDC e a lexislación vixente. Da mesma forma, no caso das prácticas externas non remuneradas, a UDC asumirá a cotización e a tramitación da alta dos/as estudantes mentres se manteña en vigor a disposición adicional 52ª do Real decreto-lei 2/2023, do 16 de marzo.

TERCEIRA. A realización dos proxectos que se amparan neste convenio non implica ningún tipo de relación laboral entre o/a estudante e o/a [... acrónimo da entidade asinante ...], dado que a actividade desenvolvida polo estudantado é estritamente académica. As actividades que se desenvolvan deben axustarse á formación e competencias dos/as estudantes e o seu contido non pode dar lugar, en ningún caso, á substitución da prestación laboral propia de postos de traballo nin á prestación dun servizo profesional.

CUARTA. A actividade que leve a cabo o/a estudante ao amparo deste convenio non debe ter efectos retributivos para o/a estudante, nin fins de lucro para o / a [... acrónimo da entidade asinante ...].
QUINTA. Sempre que pola natureza do proxecto sexa posible, os produtos derivados da actividade de aprendizaxe e servizo deben poñerse a disposición pública de forma gratuíta. Farase constar a autoría e a vinculación co Programa de Aprendizaxe Servizo da UDC e do / da [... acrónimo da entidade asinantes ...].
SEXTA. A designación do alumnado que realice o proxecto de aprendizaxe servizo lévase a cabo segundo o procedemento establecido en cada centro da UDC. En todo caso, esta asignación, así como as características específicas e condicións do proxecto, deben ser pactadas de mutuo acordo polas partes nun documento que figura como anexo deste convenio, de acordo co modelo estipulado.

SÉTIMA. As prestacións sociais dos estudantes quedan cubertas polo seguro escolar, que se adquire de forma automática ao formalizar a matrícula oficial. Nos casos nos que o estudante non teña subscrito o seguro escolar obrigatorio, a UDC debe velar para que sexa subscrita unha póliza privada de accidentes.
OITAVA. A UDC comprométese a:

a) Establecer e definir, en colaboración co / a [... acrónimo da entidade asinante ...], os proxectos que se deben levar a cabo, que se concretarán en forma de anexo a este convenio .
b) Designar un profesor/titor académico ou profesora/titora académica entre o seu profesorado para cada proxecto, que, definirá os obxectivos, planificará e impartirá os contidos e en caso necesario evaluará os estudantes, así como, en coordinación coa persoa de referencia do/da [... acrónimo da entidade asinante ...], fará o seguimento. 

c) Velar para que os estudantes que participen comprométanse a:
· Desenvolver o proxecto no período acordado.
· Comunicar ao titor académico ou titora académica, de xeito inmediato, calquera incidencia que afecte ao desenvolvemento do proxecto.

· Respectar as normas e regulamentos internos do / da [... acrónimo da entidade asinante ...], no seu caso, e especialmente gardar o segredo profesional e non utilizar nin divulgar a terceiros en ningún caso a información relativa ao / á [... acrónimo da entidade asinante ...] ou á súa actividade á que haxa ter acceso durante a realización do proxecto, sen autorización da entidade.

· Presentar, no seu caso, os informes convidos sobre o desenvolvemento do proxecto, así como responder ás enquisas de seguimento de calidade do Programa de Aprendizaxe Servizo que lle sexan requiridas.

d) Difundir a participación do / da [... acrónimo da entidade asinante ...] no Programa de Aprendizaxe Servizo da UDC e estender un certificado acreditativo a petición desta.

NOVENA. O / a [.... acrónimo da entidade asinante ...] comprométese a:

a) Establecer e definir, en colaboración cos responsables académicos da actividade, os proxectos a desenvolver, que se concretarán en forma de anexo a este convenio.

b) Designar unha persoa de referencia para cada proxecto, que, en coordinación co titor académico ou titora académica, fará o seguimento.

c) Comunicar ao titor académico ou titora académica, de xeito inmediato, calquera incidencia que afecte ao desenvolvemento do proxecto.

d) Presentar, no seu caso, os informes convidos sobre o desenvolvemento do proxecto, así como responder ás enquisas de seguimento de calidade do Programa de Aprendizaxe Servizo que lle sexan requiridas pola UDC.

DÉCIMA. Para facilitar o seguimento e o cumprimento deste convenio, créase unha comisión de seguimento integrada pola Vicerreitora de Internacionalización e Cooperación ou persoa en quen delegue e  (Nomear unha persoa da entidade).
UNDÉCIMA. Este convenio é vixente desde o momento da sinatura e terá unha duración de catro anos (máximo catro anos pero poden ser menos de catro). En calquera momento, antes da finalización do prazo previsto, os asinantes do convenio poderán acordar unanimemente a súa prórroga por un período de ata catro anos adicionais ou a súa extinción.
DUODÉCIMA. Calquera das partes poderá renunciar ao presente convenio comunicándoo por escrito ás outras partes con seis meses de anticipación. En todos os casos finalizaranse todas as tarefas e compromisos previstos no convenio.
DECIMOTERCERA. En suposto de litixio entre as partes, discrepancia ou reclamación resultante da execución ou interpretación deste convenio, as partes comprométense a resolvelo, sempre que sexa posible, de xeito amistoso. En caso contrario, é competencia dos xulgados e tribunais de A Coruña.
DECIMOCUARTA. A sinatura dun convenio de aprendizaxe e servizo e os seu anexo implica a aceptación do contido do aquí recollido e a autorización para o tratamento dos datos persoais do alumnado coa finalidade exclusiva de xestionar as prácticas e o seguimento da súa inserción laboral.

A UDC e as entidades que traten os datos persoais con esta finalidade gardarán o deber de confidencialidade sinalado no art. 5 da Lei orgánica 3/2018, do 5 de decembro, de protección de datos persoais e garantía dos dereitos dixitais. Igualmente, garantirán o exercicio dos dereitos recoñecidos por esta lei ás persoas interesadas. O tratamento para calquera outro fin requirirá o consentimento expreso das persoas titulares, nos termos da normativa de protección de datos persoais.
E, en proba de conformidade co expresado neste convenio, asínase o presente documento.

